
Pinkster 2010: Stap met Jesus oor Grense.

· Chris van Wyk: acv.vanwyk@gmail.com  

Die Seisoen van Luister stel die Pinksterreeks 2010 bekend: Stap met Jesus oor Grense. Dit neem die vorm aan van 'n reis wat gemeentes dié Pinkster onderneem. Vir 10 dae fokus hulle op:
1. die wyse waarop Jesus en sy kerk in die Evangelies en Handelinge grense oorgesteek het, en 

2. die mense wat die Here elke dag oor hulle pad stuur, waarin die grense ontdek sal word waaroor die Here ons wil neem.  

Vyf van die preektekste kom uit die Evangelies en 5 uit Han​delinge.
Gekombineer met die ander drie Leesrooster preke in die Pinkstertyd (Hemelvaart - Handelinge 1:1-11 [3 Mei beskikbaar]; 7de Sondag van Pase -  Johannes 17:20-26 [3 Mei beskikbaar]; Pinksterfees - Johannes 14:8-17 [10 Mei beskikbaar]), gee dit leraars genoeg materiaal om 'n eie reeks saam te stel.
Die PowerPoints vir Pinkster sal teen die 9de Mei beskikbaar wees.
Om die Seisoen van Luister-webblad te benut, is dit nodig om as verbruiker te registreer. Gaan na die volgende web-adres hiervoor: http://seisoenvanluister.co.za/index.php/gebruikers/registreer
Die volgende Pinkster-temas is ook lewende skakels wat jou direk na die betrokke webblad neem as jy daarop klik (en aan die internet gekoppel is):

1  Kapernaum -  Jesus trotseer uitdagings in sy bediening
2  Dekapolis - Legio word bevry tussen die grafte
3  Nasaret - Jesus word verwerp in sy tuisdorp
4  Siro-Fenicië - ‘n Hondjie eet krummels van die tafel
5  Samaria - Die vrou by die put drink lewende water
6  Jerusalem - Reg geskied aan die Griekse weduwees
7  Ethiopië - Lig breek deur vir 'n minister van finansies
8  Seserea - Die Gees val op Kornelius die Italiaanse kaptein
9  Filippi - Eerste Europese gemeente gestig met Lidia, ‘n slavin en ‘n bewaarder
10  Atene - In gesprek met die intellektueles      
Na inhoud
Mighty Men Kampering

Die Ng kerk van Greytown stel kampeerplek beskikbaar op n plaas 8 km vanaf Shalom vir die naweek van 16-18 April. Lekker rustige omgewing met kook- en ablusiegeriewe. Vervoer voor en na elke byeenkoms is beskikbaar asook etes op aanvraag. Koste vir die naweek is R150 per persoon of R200 per persoon (2 ontbyte ingesluit).   Kontak nr 00 27 33-4131388 of epos - waevanzyl@gmail.net 
Na inhoud
Global Day of Prayer 2010
· Louis Conradie - louis@vitalcontact.org 
GDOP is not about an event. We want to mobilize believers in our country to prayer every day. We want to help and encourage believers to pray with others. It is about being  “joined together constantly in prayer.” 

Here is the exciting three step strategy for this year’s GDOP:

TEN DAYS PREPARATION, 13 - 22 MAY

They all joined together constantly in prayer. Acts 1:14
· Prepare your heart to meet God. 1 John 1:9

· Spend time in the Word and in personal prayer

· Pray with others. Mobilize 24/7 prayer

ONE DAY PRAYING WITH THE WORLD, 23 MAY

When the day of Pentecost came, they were all together in one place. Acts 2:1
· Thank God for the gift of the Holy Spirit – celebrate Pentecost!

· Submit your life to be controlled by the Spirit

· Pray the Global Prayer for the world, with the world – celebrate GDOP!

· Pray with Namibian believers for Namibia

· Pray for your own needs

NINETY DAYS OF BEING A BLESSING

They gave to anyone as he had need. Acts 2:45
· Ask God how He wants to use you

· Expect God to tell you

· Trust God to empower you for the task

· Step out in faith

· Be a blessing

	Mathys Roets by Eros Oesfees

	As deel van Eros kerk se jaarlikse Oesfees, tree Mathys Roets op Sondag, 28 Maart 2010 om 19:00 by die Eros Laerskool Rugbyveld op.  Kaartjies teen N$80pp (ete ingesluit) is by die Eros Kerkkantoor beskikbaar.  Daar is hope vermaak vir die kinders en heerlike eetgoed te koop vanaf 16:00.  Vir navrae, kontak 226157.


Every year many Namibians gathered all over our wonderful country to participate in GDOP. 

This year we again need key believers to mobilize GDOP in every town and community of Namibia.

WILL YOU BE THE ONE?

For the eyes of the LORD range throughout the earth to strengthen those whose hearts are fully committed to him. 2 Chronicles 16:9  
· To step out in faith?

· To trust God to change you community for ever?

· To be a Kingdom builder and help unite your community in prayer?

Please write to us or call our office and we will provide the resources to make GDOP 2010 a blessing to your community - Tel: +264-61-258006 or cell: 081 287 1290; Fax: +264-61-258324; email: wtb@mweb.com.na.
Na inhoud
Preekbeurt in Atlanta 

Feldmuis kry vandeesweek die volgende briefie uit die verre VS van A:

Die naam is Dirk Taljaard van Atlanta.
Ons is betrokke by 'n groep wat poog om 4 keer 'n jaar 'n Afrikaanse diens hier te hou. My vrou Antionette is die orrelis.

Die versoek is dat as enige Predikant wat kans sien, as hulle in die rigting kom, vir ons 'n diens te lei dat hulle ons asseblief moet kontak.

Die prediker wat ons gewoonlik help is tans in Suid Afrika op 'n twee jaar kontrak, (Martin Deacon van die groep Call2All).

Daar woon gewoonlik so tussen 50-80 persone die diens by. Ons eet dan na die diens saam. Die kollekte is al vergoeding wat ons die prediker kan offer.

Wat ons wel kan bied is verblyf by ons en dan vervoer hier.
· Kontak vir Dirk by taljaardd@bellsouth.net
Na inhoud
 SEQ CHAPTER \h \r 1Vakature in die Departement Praktiese Teologie - Pretoria
Hiermee word bekend gemaak dat ‘n vakature in die Departement Praktiese Teologie van die Universiteit van Pretoria ontstaan het - veral ten opsigte van Homiletiek, Liturgiek en Gemeentebou.  Die pos moet ingevolge ’n ooreenkoms tussen die Universiteit van Pretoria en die Nederduitse Gereformeerde Kerk, gevul word. Gelegitimeerdes van die NG Kerk wat in die Praktiese Teologie gespesialiseer het, word ingevolge die voorgeskrewe prosedure genooi om vir aanstelling in die vakature aansoek te doen. Aansoeke moet van ’n professionele portefeulje vergesel word volgens UP se voorgeskrewe formaat.

’n Inligtingstuk wat noodsaaklik is met die opstel van so ’n portefeulje en wat verder die verwagtinge van beide die Nederduitse Gereformeerde Kerk en die Universiteit van Pretoria van kandidate vir die pos uiteensit, kan van die Predikant vir Teologiese Opleiding, Dr PR du Toit (Ned Geref Kerk) Posbus 12100, HATFIELD 0028 of by Kamer 2/24, Teologie Gebou, Universiteit van Pretoria, tel (012) 420-2892, faks (012) 420-5276, e-pos-adres: ngkerk@up.ac.za  verkry word.


’n Tweede inligtingstuk wat die salarisbesonderhede met betrekking tot die betrokke pos bevat, kan van dieselfde adres verkry word.


Aansoeke word gerig aan die Departement Menslike Hulpbronne via die Predikant vir Teologiese Opleiding en word tot Vrydag 9 April 2010 ingewag.


Indien die aanstellingsprosedure verloop soos beplan, sal die vakature verkieslik vanaf 1 Julie 2010 gevul word.  Die vlak van aanstelling word gebaseer op die kandidaat se professionele portefeulje. 
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World 
Sjina 9 573 000 vk. km. Bevolking 1 290 000. Derde grootste land ter wêreld en die grootste bevolking. ‘n Ryke geskiedenis wat dateer uit 221 vC! Verskeie opeenvolgende dinastieë het vir ryk kulturele ontwikkeling gesorg. Op 12 Februarie 1912 word die Qing / Ching dinastie vervang met ‘n Republiek. Die word na die kommunistiese sukses onder Mao vervang op 1 Oktober 1949 met die sg Peoples Republic - ‘n eufemisme vir kommunistiese republiek. Groot omwentelinge volg, die Kumingtan (nasionalitiese beweging) wyk uit en vestig op die eiland Formosa wat herdoop is na Taiwan. Die word tot vandag deur die Chinese as deel van China gesien. Beide Macao en Hong Kong wat eens per ooreenkoms uitgesluit was van kommunistiese China is in die afgelope paar jaar ingelyf na die verstryking van die ooreenkomste. Die era onder Mao was destruktief met een na die ander beleidsrigting wat die land se ekonomie en intellektuele ontwikkeling verwoes. Hieronder was die sg Kulturele Rewolusie (1966-76) waarskynlik die mees destruktiewe. 20 miljoen plus laat die lewe en alle leiers wat nie kommunisties was nie, is uitgewis, waaronder alle intellektueles, geestelike leiers van elke soort. In die 1980s het daar verskuiwings gekom. Mao was nie meer daar nie en algaande het die beleid meer gematigd geraak. Vrye mark ekonomie op beperkte skaal is onder Deng ingestel en het ‘n omwenteling veroorsaak. Tussen 1980 en 2000 het die ekonomie vervierdubbel in BBP. Teen die einde van 1993 is verdere verslapping in kommunistiese beheer aangekondig wat verdere groei gestimuleer het. Tans die tweede grootste ekonomie in die wêreld. Daar is ook negatiewe gevolge - die grootste hiervan is ekologiese rampe en onverantwoordelike optrede deur nyweraars, asook groter wordende probleme t o v die bevolking wat ontwortel raak as gevolg van nywerheidsontwikkeling. Voedselsekerheid is besig om ‘n probleem te word. Groter persoonlike vryhede is ook geleidelik toegelaat, bewegingsvryheid en selfs beperkte vryheid van assosiasie word toegelaat. Stede: (bevolking in miljoene) Hoofstad: Beijing 10.8; Shangai 13.3; Tianjin 8.8, Chongqing 2.9, Guangzhou 3.5, Shenyang 4.4; Wuhan 3.6, Nanjing 2.4 met nog 34 ander met 1 miljoen plus inwoners. Geloof: Groot beperkinge op geloofsuitdrukking. Kommuniste steeds besig om dit te probeer wis, maar daar is groot beweging onder die mense in soeke na sin wat groter openheid vir geloof meebring. Nie-Gelowig 59.1%; Chinese gelowe: 27%; Boeddiste: 3%; Animiste: 2.4%; Muslim: 2.4%; Christen: 6.1%, met 7,7% groei per jaar. 

Loof die Here vir: * Die oorlewing en groei in die Kerk in Sjina was een van die grootste gebeurtenisse in die 20 e eeu. Die groei in die kerk sedert 1977 het geen gelyke in die geskiedenis nie. Die 1,266,000 Protestantse lidmate en 1.8 milj. meelopers in 1949 het gegroei na 17 milj lede en 26 milj meelopers teen 2000, tesame met ‘n geskatte 45 milj gelowiges in Huiskerke. Die Katolieke groei van 3 milj tot 12 milj. 

* Die Atiëstiese leiers het onwetend instrumente in die hand van God geword om die weg te baan vir groei - deur hulle pogings om van alle gelowe ontslae te raak - het hulle bygeloof en ander struikelblokke vir die evangelie uit die weg geruim! Daarby het hulle wandade mense gedryf om te soek na waarheid en sin. Deng se pogings om die destruktiewe beleid van Mao om te keer het groter vryhede gebring wat verder die evangelie se verspreiding bevorder het. 

* Die openlike mislukking van kommunisme en praktyke oor 45 jaar heen het verder bygedra tot ‘n klimaat waarin die evangelie kan gedy. Die kerk van die Here Jesus is tans groter in Sjina as die kommunistiese party! 

* Die geloofsgetrouheid van Christene onder vervolging het baie bygedra daartoe dat die Evangelie vertrou word vandag, tesame met liefdevolle getuienis van gewone gelowiges het ‘n groot impak gehad. 

* Die media het ‘n groot bydrae gelewer in die verspreiding van die evangelie - veral radio uitsendings en tans ook die internet. 

Tree in vir * Eenheid onder gelowiges en dat valse leringe sal wegval;

* Opgeleide leiers en die opleiding van bestaande leiers, die tekort beperk die groei van die kerk tans

* Beskerming van gelowiges en veral geestelike leiers teen vervolging - wat steeds algemeen voorkom. 

* Dat die Here die kommunistiese leiers sal aanraak met Sy Gees van Waarheid en hulle sal verander sodat die evangelie vrylik verkondig kan word. 

* Sendelinge wat die land kan ingaan - veral mense wat na Sjinees en ander tale vertalings kan maak. * Vir families. Die Een-Kind beleid was drakonies en het allerlei negatiewe uitwasse - bid vir die herstel van mense verhoudings en veral vir gesonde families. 

* Sjina is gekonfronteer met ekologiese krisisse op vele fronte, besoedeling van die lug en water is heeltemal buite beheer. Ontbossing met al die negatiewes daarvan, asook probleme om menslike afval te hanteer, maak dit ‘n ekologiese tydbom. Bid vir wysheid en dat die staat rigting sal gee in die beter hantering van die omgewing. 

Na inhoud
Sondag Onder die Kameelboom

God is begaan oor die stad. Gaan lees maar daarvan in Jona. En onthou, die wêreld se geskiedenis het dalk in ’n tuin begin, maar dit stuur af op ’n reuse-groot stad – die Nuwe Jerusalem. Wanneer mens dít snap, moet jy nuut begin dink oor kerk-wees – selfs al woon jy nie in ’n stad nie! Verlede week se gesprek oor Hoop vir die Stad het eintlik maar net die saak aangeroer. Hierdie Sondag praat ’n klompie mense vêrder oor die uitdagings wat 2010 aan kerk-wees stel  wanneer hulle hul sit Onder die Kameelboom kry. Die program Onder die Kameelboom is ’n radio-inisiatief van die NG Kerk wat Sondae om 12:00 op Kanaal 7 gehoor kan word.

Na inhoud
Paaskooruitvoering in Windhoek
Die Maranatha Singers, ’n multi-kulturele volwasse koor van Windhoek onder leiding van Evy George, bied om 19:30 op Dinsdag 30 Maart 2010’n Paaskooruitvoering aan by die NG-Moedergemeente. Kaartjies is vooraf beskikbaar by koorlede of die aand van die uitvoering by die deur. Volwassenes: N$40, kinders N$20.
Volgens ’n bekendstelling sê die Maranatha Sangers die kooruitvoering is hulle manier om luisteraars weereens bewus te maak van die groot genadegawe wat ons ontvang het deurdat Jesus aan die kruis gesterf het tot redding van die mensdom. “Alle koorliefhebbers word uitgenooi na ’n aand van inspirerende koorsang,” lui hulle bekendstelling.
Na inhoud
Giggel
Twee meisie veldmuise sit elkeen met n pakkie kaaskrulle en praat oor hul kêrels. Die een meisiemuis haal 'n foto van haar muiskêrel uit en wys dit vir haar vriendin. Dis 'n pragtige seun-muis met donker strepe oor sy breë skouers.
"Sjoe, maar hy's nogal 'handsome'!" sê die vriendin. "Maar laat ek jou wys hoe my kêrel lyk," sê sy terwyl sy 'n foto uit haar handsakkie haal.
"My genugtig maar dis dan 'n vlermuis!" sê die ander vriendin verbaas.
Geskok gryp sy die foto terug, kyk daarna en roep uit: "Die blikskottel! En hy vertel al die tyd vir my hy's 'n vlieënier!" (Dankie, Johan) 

Na inhoud
Met Feldstraat-liefde
Die Feldmuis

Kuier ook op ons webblad 
	Totsiens, Herman!

	Uit Grootfontein kom die nuus dat Herman Oosthuizen op 21 Maart sy demissie by emeritaat aanvaar het tydens ’n erediens in Luhebu-Noord-gemeente. Hy en Elna gaan hulle op Hentiesbaai vestig.

	In die volgende week verjaar hulle...

	· Dirk Louw Windhoek): Donderdag 25 Maart; 081-124-3824; dirkl@iway.na 

· Theresa Olivier (Swakopmund): Vrydag 26 Maart; 064-461151; manus@swakop.com 

· Teresa Peens (Maltahöhe): Saterdag 27 Maart; 063-293063; giepie@iway.na


’n Spesiale geluk-drukkie van Feldmuis af!


Kanker Genadesiekte

	Hierdie besonderse boek is veel meer as 'n
kliniese beskrywing van die verskillende fases
waardeur 'n kankerpasiënt mag gaan. 
Dr Driekie Jankowitz het die boek uit die hart
geskryf omdat sy self met terminale kanker moet
saamleef. Haar getuienis bevestig die waarheid
van die hoofboodskap - lewenshoop.
Haar storie is verweef met diè van mede-
pasiënte, bekendes en hulle familielede wat in
dieselfde situasie beland het.
Vele praktiese ervarings vertel stories van skok,
stryd, hantering van probleme, lyding, geloof en oorwinning. Hierdie boek bied beslis 'n pad na
hoop asook bemoediging aan die leser.
'n Kankerdiagnose kan wel traumaties wees,
maar is nie noodwendig 'n doodstyding nie.

	Kontak vandag nog die Kankervereniging van Namibië om jou boek te bestel @
slegs R80 (posgeld uitgesluit). Die boek is ook in Engels beskikbaar.
E-pos: canwdh@africaonline.com.na of Tel: +264 61 237740 Faks: +264 61 237741.








Die Feldmuis sê…

